
ژيان هه‌ميشه‌ به‌رده‌وامه‌ و له‌رێگادايه‌ بێ ئه‌وه‌ى بير له‌كه‌سمان بكاته‌وه‌ و ئێمه‌ش تيايدا ده‌ژين و به‌م بيركردنه‌وه‌ و كردارانه‌ى ده‌يانكه‌ين بارودۆخێك دروست ده‌كه‌ين بۆ خۆمان له‌م بارو دۆخانه‌ هه‌موو كاره‌ساته‌ كانى ژيان ده‌بينين و به‌هه‌موو كاته‌كاندا تێده‌په‌رين چ خۆش و چ به‌ سوود چ خراپ چ دلته‌زێن. به‌لام شكسته‌كانمان چۆك دانانێن بۆ ژيان و به‌ رده‌وام ده‌بين له‌ هه‌وله‌كانمان ، گرينگترين شت كه‌ له‌ژيانى هه‌ركه‌سێك ده‌بێت بوونى هه‌بێت ئه‌وه‌يه‌ كه‌ ئامانجى هه‌بێت له‌ هه‌ركارێك كه‌ده‌يكات پێويسته‌ ئامانجێكت هه‌بێ له‌م خۆراكه‌ى كه‌ ده‌يخۆيت، يان له‌م وشانه‌ى كه‌ ده‌رى ده‌بريت ،يان له‌م كرده‌وانه‌ى كه‌ ئه‌نجامى ده‌ده‌يت .
چونكه‌ ئه‌وكه‌سانه‌ى كه‌ ئامانجى خۆيان هه‌يه‌ له‌ ژيان هه‌ميشه‌ به‌م راستيانه‌ ده‌گه‌ن كه‌ده‌يانه‌وێت و به‌رده‌وام سه‌ركه‌وتن به‌ده‌ست ده‌هێنن له‌ململانه‌يه‌كه‌يان له‌گه‌ل بارودۆخ و له‌گه‌ل ژيان هه‌روه‌ها ئه‌و كه‌سانه‌ى كه‌ له‌ژياندا ئامانجێكى سه‌ره‌كييان نيه‌ هه‌ميشه‌ تووشى نيگه‌رانى و دله‌راوكێ و ترس ده‌بن له‌و كارانه‌ى كه‌ ده‌يكه‌ن و له‌وانه‌ى كه‌ به‌نيازن بيانكه‌ن و زۆربه‌ى كاته‌كان شكست به‌ده‌ست ده‌هێنن له‌ ململانه‌يه‌كه‌يان له‌گه‌ل ژيان له‌وتارێكيدا  جێمس ئالن ده‌لَێت: ئه‌وكه‌سه‌ى كه‌ ناترسێت له‌ به‌ختكردن و له‌خاچدانى خۆى هه‌رگيز له‌ گه‌يشتن به‌م ئامانجه‌ى كه‌سه‌رى له‌رىَ داناوه‌ توشى هه‌ره‌س نايه‌ت. واته‌ بۆ هه‌رئامانجێك كه‌ده‌ته‌وێت پىَ بگه‌يت له‌پێشدا پێويسته‌ خۆت بۆ قوربانى گه‌وره‌ گه‌وره‌ ئاماده‌كه‌يت ئينجا به‌سه‌ركه‌وتووى به‌ئه‌نجامى كاره‌كه‌ت ده‌گه‌يت و هه‌موو شتێك كه‌ده‌ته‌وێت بيكه‌يت يان ده‌ريببرى پێويستى به‌ بوێرى هه‌يه‌ چونكه‌ هيچ شتێك شايانى ترسى نى يه‌ گه‌رلێى دلنيابى كه‌ راستيت.وه‌ له‌كاتى شكست و نيگه‌رانى ده‌بێت هه‌سته‌كانى ئارامگرتن كاراتربن و رۆحى چالاكى زيندويى بنوێنێت چونكه‌ له‌دوايى هيچ روخانێك ژيان ناكه‌وێت و كۆتايى نايه‌ت به‌رده‌وام بوون پێويسته‌ له‌گيان دا هه‌بێت بۆ ئه‌م شتانه‌ى كه‌ ئامانجته‌ هه‌ر كاتێكيش كه‌ پێى گه‌يشتى ده‌رده‌كه‌وێت كه‌ گه‌يشتيته‌ لوتكه‌ى دانايى .لۆگان پێرسۆل حيكمه‌تێكى گه‌وره‌و فراوانى ژيانى له‌چه‌ند دێرێك كۆكردۆته‌وه‌ و كه‌ ده‌لێت :دوو شت هه‌ن كه‌ مرۆظ له‌ ژياندا ده‌بێت هه‌ولَيان بۆ بدات  يه‌كه‌م: به‌ده‌ست هێنانى ئه‌و شتانه‌ى ئاره‌زووى ده‌كه‌يت،دووه‌م: چێژ وه‌رگرتن له‌م شتانه‌ى كه‌ به‌ ده‌ستت هێناوه‌. 

